
 
 
Teitl: Gweithiwr Cymdeithasol Diogelu Oedolion 
 
Lleoliad: Gweithio Ystwyth / Llys Einion, Abertyleri  
 
Cyfarwyddiaeth: Gwasanaethau Cymdeithasol  
 
Cyfeirnod Swydd: BG11078  
 
Cyflog: Gradd 8 (£38,223 - £42,403 y flwyddyn) 
 
Oriau: 37 
 
Contract: Parhaol 
 
Crynodeb Swydd 
 
Ydych chi’n angerddol am ddiogelu oedolion bregus a chael effaith amlwg? Ymunwch â’n 
tîm bywiog Diogelu Oedolion ym Mlaenau Gwent a bod ar flaen y gad mewn ymarfer 
diogelu. Rydym yn edrych am Weithiwr Cymdeithasol profiadol i hyrwyddo arfer gorau, 
cyfrannu at ddatblygiad strategol a sicrhau llesiant oedolion mewn risg. 
 
Hysbyseb Lawn 
 
Rhyddhewch eich potensial a dechrau ar daith foddhaus werth chweil fel Gweithiwr 
Cymdeithasol Diogelu Oedolion ym Mlaenau Gwent. Mae’r swydd yn gyfle cyffrous i chi 
ddefnyddio eich arbenigedd mewn gweithio gydag oedolion agored i niwed gan gyfrannu 
at gynnydd parhaus mewn arferion diogelu. 
 
Bydd eich cyfrifoldebau yn cynnwys sicrhau cydymffurfiaeth gyda Rhan 7 Deddf 
Gwasanaethau Cymdeithasol a Llesiant (Cymru) 2014, gan hyrwyddo arfer gorau, a 
meithrin datblygiad strategol mewn diogelu oedolion. Gan gydweithio’n agos gydag 
asiantaethau allweddol tebyg i Heddlu Gwent, Bwrdd Iechyd Prifysgol Aneurin Bevan ac 
Arolygiaeth Gofal Cymru, byddwch yn gweithio’n ddiwyd i gyflawni gofynion statudol a 
hyrwyddo cyfathrebu effeithiol a gweithio partneriaeth. 
 
Yn ogystal â’ch dyletswyddau diogelu, bydd gennych rôl allweddol wrth ddatblygu a 
gweithredu dulliau aml-asiantaeth yn brydlon ac mewn modd systematig i honiadau o 
gam-driniaeth. Drwy ymgysylltu a grymuso defnyddwyr gwasanaeth, eu gofalwyr a’u 
rhwydweithiau cymorth, byddwch yn hwyluso ymyriadau sy’n canolbwyntio ar yr unigolyn 
sy’n rhoi blaenoriaeth i lesiant ac annibyniaeth unigol. Bydd eich sgiliau cyfathrebu 
rhagorol, yn llafar a hefyd yn ysgrifenedig, yn hanfodol wrth gydlynu gyda rhanddeiliaid a 
chyfleu gwybodaeth gymhleth yn effeithlon. 
 
 



Amdanoch Chi 
 
A ydych yn ymroddedig ac empathetig gydag angerdd gwirioneddol am ddiogelu oedolion 
agored i newid? Fel Gweithiwr Cymdeithasol profiadol, bydd eich gallu i ddeall 
cymhlethdodau diogelu oedolion a thrin sefyllfaoedd heriol yn ofalus a phroffesiynol yn 
eich rhoi ar wahân. 
 
Fel eiriolydd dros gyfiawnder cymdeithasol a chydraddoldeb, rydych yn ymroddedig i 
gynnal hawliau ac urddas oedolion mewn risg, gan sicrhau eu bod yn derbyn y gefnogaeth 
a’r diogeliad maent ei angen. Bydd eich sgiliau cyfathrebu eithriadol a’ch gallu i feithrin 
perthynas gyda defnyddwyr gwasanaeth, eu teuluoedd ac asiantaethau partner yn eich 
galluogi i asesu risgiau, rheoli atgyfeiriadau a chydlynu ymyriadau aml-asiantaeth yn 
effeithiol. 
 
Rydych yn ffynnu mewn amgylcheddau deinamig lle caiff y gallu i ddatrys problemau a 
chreadigrwydd eu gwerthfawrogi, ac rydych yn fedrus wrth feddwl ar eich traed i ganfod 
datrysiadau blaengar i heriau cymhleth. Mae eich gallu i barhau’n dawel dan bwysau ac 
addasu’n gyflym i newid mewn amgylchiadau yn eich gwneud yn ased mewn sefyllfaoedd 
pwysau uchel. Rydych yn angerddol am gael effaith gadarnhaol a bob amser yn barod i 
fynd yr ail filltir i sicrhau llesiant a diogelwch oedolion agored i newid. Mae eich ffordd 
ragweithiol o feddwl a’ch ymroddiad i welliant parhaus yn eich gwneud yn aelod 
amhrisiadwy o’n tîm, yn ymroddedig i gyflawni’r safonau uchel o ofal a chymorth. 
 
Pam Ymuno â Ni? 
 
Ym Mlaenau Gwent rydym yn ymroddedig i feithrin amgylchedd lle mae gweithwyr 
cymdeithasol yn teimlo eu bod yn cael eu gwerthfawrogi, eu cefnogi a’u grymuso i sicrhau 
newid cadarnhaol. Rhoddwn flaenoriaeth i’ch bodlonrwydd ac effeithlonrwydd drwy roi 
arweinyddiaeth gefnogol, dulliau a phrosesau effeithol a phwyslais cryf ar ddysgu a 
datblygiad parhaus. 
 
Yn ychwanegol, rydym hefyd yn cynnig ystod o fuddion wedi eu teilwra i’ch anghenion, yn 
cynnwys cynllun pensiwn llywodraeth leol rhagorol, hyfforddiant parhaus a chyfleoedd 
datblygu proffesiynol, cyflog a phecyn buddion cystadleuol, opsiynau gweithio hyblyg a 
gwyliau blynyddol hael. 
 
Ymunwch â ni ar ein cenhadaeth i ddiogelu a grymuso oedolion agored i niwed, a gyda’n 
gilydd, byddwn yn creu cymuned mwy diogel a chydnerth. Os ydych yn barod i gael effaith 
gadarnhaol a chyfrannu at hybu diogelu oedolion ym Mlaenau Gwent, rydym eisiau clywed 
gennych. 
 
Hoffech chi ofyn cwestiwn i ni? 
 
Os hoffech gwrdd â’r tîm neu gael trafodaeth anffurfiol, cysylltwch ag: 
Andrew Day | Andrew.day@blaenau-gwent.gov.uk  | 07870998179 
 
Mae angen mynediad i gerbyd ar gyfer dibenion gwaith. 
 
Mae angen cofrestru gyda Gofal Cymdeithasol Cymru dan gategori Rheolwyr Gofal 
Cymdeithasol/Gweithwyr Cymdeithasol ar gyfer y swydd hon a bydd angen cofrestru cyn 
dechrau yn y swydd. Mae gwybodaeth ar sut i gofrestru gyda Gofal Cymdeithasol Cymru 
ar gael ar y wefan ddilynol https://socialcare.wales 
 
Cynhelir sgrinio cyn-cyflogaeth trwyadl yn ystod y broses recriwtio. Bydd angen i ddeiliad y 
swydd cwblhau cais am Ddatgelu Cofnodion Troseddol. 

Dyddiad Cau: 4 Ebrill 2024 
Dyddiad Cyfweliadau: 12 Ebrill 2024 


